Հավելված  
ՀՀ տարածքային կառավարման և 
Ենթակառուցվածքների նախարարության
գլխավոր քարտուղարի
2022 թվականի հոկտեմբերի 10-ի N 2828-Ա հրամանի

I. ԳՆՄԱՆ ԱՌԱՐԿԱՅԻ ԲՈՎԱՆԴԱԿՈՒԹՅՈՒՆԸ

1. Պատվիրատուն` ՀՀ տարածքային կառավարման և ենթակառուցվածքների նախարարությունը, որը գտնվում է ք. Երևան, Հանրապետության հրապարակ կառավարական տուն 3 հասցեում, մարդկային զոհերի, մարդու առողջությանն ու շրջակա միջավայրին զգալի վնասի, խոշոր նյութական կորուստների և մարդու կենսագործունեության բնականոն պայմանների խախտման հանգեցնող կամ նման իրավիճակներ առաջանալու վտանգի դեպքում հրատապ համարվող կարիքների բավարարման շրջանակում ճանապարհների և տրանսպորտային օբյեկտների հետ կապված կառուցման և վերակառուցման աշխատանքների տեխնիկական հսկողության ծառայությունների ձեռքբերման նպատակով հայտարարում է նախաորակավորման ընթացակարգ:

II. ՆԱԽԱՈՐԱԿԱՎՈՐՄԱՆ ՀԱՅՏԻ ՊԱՏՐԱՍՏՄԱՆ ԵՎ ՆԵՐԿԱՅԱՑՄԱՆ ԿԱՐԳՆ ՈՒ ՎԱՅՐԸ

[bookmark: _Hlk116293506]2.	Հայտարարության հրապարակումից հետո նախաորակավորման ընթացակարգին մասնակցելու ցանկություն ունեցող մասնակիցը` մասնակցության իրավունքի գնահատման համար հայտով պետք է ներկայացնի իր կողմից հաստատված` սույն հայտարարության հավելված N 1-ը, իսկ որակավորման չափանիշների գնահատման համար՝ սույն հայտարարությամբ պահանջվող փաստաթղթերի բնօրինակներից արտատպված պատճենները՝ համաձայն սույն հայտարարության հավելված N 2-ի: Նշված փաստաթղթերը ներկայացվում են պատվիրատուին ուղղված ուղեկցող գրությամբ փաստաթղթային եղանակով կամ հայտարարությամբ նախատեսված պատվիրատուի gnumner@mta.gov.am էլեկտրոնային փոստին ուղարկելու միջոցով:
	Նախաորակավորման հայտարարության տեքստը կտեղադրվի ՀՀ տարածքային կառավարման և ենթակառուցվածքների նախարարության mta.gov.am պաշտոնական կայքում:

III. ՊԱՐԶԱԲԱՆՈՒՄ ՍՏԱՆԱԼՈՒ ԿԱՐԳԸ
	
3.	Պատվիրատուն երեք աշխատանքային օրվա ընթացքում պետք է պատասխանի մասնակցի նախաորակավորման հայտարարության վերաբերյալ պարզաբանումներ տալու հարցմանը: Հարցման և տրված պարզաբանման մասին տեղեկատվությունը պատվիրատուն միաժամանակ հրապարակում է տեղեկագրում: 
	
IV. ՆԱԽԱՈՐԱԿԱՎՈՐՄԱՆ ԸՆԹԱՑԱԿԱՐԳԻՆ ՄԱՍՆԱԿՑԵԼՈՒ ԻՐԱՎՈՒՆՔԻՆ ԵՎ ՈՐԱԿԱՎՈՐՄԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԸ ԵՎ ԴՐԱՆՑ ԳՆԱՀԱՏՄԱՆ ԿԱՐԳԸ

4. «Գնումների մասին» ՀՀ օրենքի 6-րդ հոդվածի 1-ին մասի համաձայն` գնումների ընթացակարգերին մասնակցելու իրավունք չունեն այն անձինք`
1) որոնք հայտը ներկայացնելու օրվա դրությամբ դատական կարգով ճանաչվել են սնանկ.
2) որոնք կամ որոնց գործադիր մարմնի ներկայացուցիչը հայտը ներկայացնելու օրվան նախորդող հինգ տարիների ընթացքում դատապարտված է եղել ահաբեկչության ֆինանսավորման, երեխայի շահագործման կամ մարդկային թրաֆիքինգ ներառող հանցագործության, հանցավոր համագործակցություն ստեղծելու կամ դրան մասնակցելու, կաշառք ստանալու, կաշառք տալու կամ կաշառքի միջնորդության և օրենքով նախատեսված տնտեսական գործունեության դեմ ուղղված հանցագործությունների համար, բացառությամբ այն դեպքերի, երբ դատվածությունը օրենքով սահմանված կարգով հանված կամ մարված է.
3) որոնց վերաբերյալ գնումների ոլորտում հակամրցակցային համաձայնության, գերիշխող դիրքի չարաշահման կամ անբարեխիղճ մրցակցության համար պատասխանատվություն սահմանող վարչական ակտը հայտը ներկայացվելու օրվան նախորդող երեք տարվա ընթացքում դարձել է անբողոքարկելի, իսկ բողոքարկված լինելու դեպքում թողնվել է անփոփոխ.
4) որոնք հայտը ներկայացնելու օրվա դրությամբ ներառված են Եվրասիական տնտեսական միությանն անդամակցող երկրների գնումների մասին օրենսդրության համաձայն հրապարակված գնումների գործընթացին մասնակցելու իրավունք չունեցող մասնակիցների ցուցակում: Սույն կետով նախատեսված պայմանը չի գործում միջազգային պայմանագրերով նախատեսված միջոցների հաշվին կատարվելիք գնման գործընթացների նկատմամբ. 
5) որոնք հայտը ներկայացնելու օրվա դրությամբ ներառված են գնումների գործընթացին մասնակցելու իրավունք չունեցող մասնակիցների ցուցակում: Մասնակիցն ընդգրկվում է նշված ցուցակում, եթե`
ա. խախտել է պայմանագրով նախատեսված կամ գնման գործընթացի շրջանակում ստանձնած պարտավորությունը, որը հանգեցրել է պատվիրատուի կողմից պայմանագրի միակողմանի լուծմանը կամ գնման գործընթացին տվյալ մասնակցի հետագա մասնակցության դադարեցմանը և մասնակիցը հրավերով և (կամ) պայմանագրով սահմանված ժամկետում չի վճարել հայտի, պայմանագրի և (կամ) որակավորման ապահովման գումարը,
բ. որպես ընտրված մասնակից հրաժարվել կամ զրկվել է պայմանագիր կնքելու իրավունքից:
5. Նախաորակավորման ընթացակարգին մասնակցելու ցանկություն ունեցող մասնակիցը պետք է  բավարարի «Գնումների մասին» ՀՀ օրենքի 6-րդ հոդվածի 3-րդ մասի 1-ին կետով նախատեսված որակավորման չափանիշը, որը սահմանվում է հետևյալ կարգով
1) Նախաորակավորման ընթացակարգին մասնակցելու ցանկություն հայտնած անձը պետք է պետական գրանցում ստացած լինի նախաորակավորման հայտը ներկայացնելու նախորդող առնվազն երրորդ տարում, հայտին կից ներկայացնելով նաև պետական գրանցման վկայականի բնօրինակից արտատպված պատճենը:
2) [bookmark: _Hlk116294844]Մասնակիցը նախաորակավորման հայտով ներկայացնում է հայտարարություն՝  հայտը ներկայացնելուն նախորդող հինգ տարիների ընթացքում ճանապարհների (տրանսպորտային օբյեկտների) կառուցման կամ վերակառուցման կամ առնվազն 3-րդ ռիսկայնության աստիճանի ճանապարհների (տրանսպորտային օբյեկտների) հիմնանորոգման աշխատանքների կատարման նկատմամբ տեխնիկական հսկողություն իրականացնելու նպատակով կնքված և պատշաճ կարգով առնվազն երեք կապալի օբյեկտների վերաբերող պայմանագրեր (ներառյալ համաձայնագրերը) կատարած լինելու մասին: Ընդ որում, սույն պարբերությամբ նախատեսված պայմանագրերի հանրագումարը ճանապարհների հետ կապված չպետք է պակաս լինի 50 մլն դրամից, իսկ տրանսպորտային օբյեկտների դեպքում սույն պարբերությամբ նախատեսված պայմանագրերի հանրագումարը չպետք է պակաս լինի 5 մլն դրամից։ Հայտարարությանը կից ներկայացվում են պայմանագրերի, դրանցով սահմանված կողմերի հաստատած` պայմանագրերով նախատեսված ծառայությունների մատուցումը սահմանված ժամկետում կատարումը հավաստող ակտերի (հանձնման-ընդունման արձանագրություն և այլն) և ավարտական ակտի բնօրինակներից արտատպված պատճենները:
3) Մասնակիցը նախաորակավորման հայտով կարող է ներկայացնել նաև լրացուցիչ այլ փաստաթղթեր, տեղեկություններ և նյութեր:
6. Պատվիրատուն կարող է ստուգել մասնակցի նախաորակավորման հայտով ներկայացրած տվյալների իսկությունը` օգտագործելով պաշտոնական աղբյուրներից ստացված տվյալներ կամ դրա մասին ստանալով իրավասու մարմինների գրավոր եզրակացությունը: Նման հարցում ուղարկվելու դեպքում համապատասխան պետական և տեղական ինքնակառավարման մարմինները հարցումն ստանալու օրվան հաջորդող երեք աշխատանքային օրվա ընթացքում տրամադրում են գրավոր եզրակացություն: Եթե մասնակցի ներկայացրած տվյալների իսկության ստուգման արդյունքում տվյալները որակվում են իրականությանը չհամապատասխանող, ապա նախաորակավորման հայտը մերժվում է՝ դրա մասին ծանուցելով մասնակցին, որին կցվում են նաև մերժման մանրամասն հիմնավորումները:
7. Մասնակցի կողմից նշված փաստաթղթերը ստանալու օրվան հաջորդող հինգ աշխատանքային օրվա ընթացքում, եթե դրանք բավարարում են հայտարարության պահանջներին, պատվիրատուն մասնակցի հետ կնքում է նախնական պայմանագիր՝ համաձայն սույն հայտարարության N 3 հավելվածի, վերջինիս ներառելով նախնական պայմանագրեր կնքած մասնակիցների ցուցակում:
8. Տեխնիկական հսկողության ծառայության գնման դեպքում կնքվելիք պայմանագրերը չեն կարող իրականացվել գործակալական պայմանագրեր կնքելու միջոցով:

V. ՆԱԽՆԱԿԱՆ ՊԱՅՄԱՆԱԳՐԻ ԿՆՔՄԱՆ  ԿԱՐԳԸ

9. Նախնական պայմանագրով նախատեսվում է, որ`
1)  այն կնքած մասնակցի կողմից հայտի ներկայացումը պարտադիր չէ.
2) հայտը ներկայացվում է ծանուցվելու օրվան հաջորդող երեք աշխատանքային օրվա ընթացքում.
3) հրավերի հիման վրա նախաորակավորված մասնակիցների կողմից հայտերի ներկայացման, գնահատման, ընտրված մասնակցի որոշման և պայմանագրի կնքման համառոտ պայմանները.
4) մասնակիցը կարող է դադարեցնել նախնական պայմանագիրը՝ դրա մասին գրավոր կամ էլեկտրոնային եղանակով ծանուցելով պատվիրատուին: Նախնական պայմանագրի դադարեցումն ավտոմատ կերպով չի դադարեցնում դրա հիման վրա տվյալ մասնակցի հետ նախկինում կնքված պայմանագրերը: Նախնական պայմանագիրը դադարում է, դրա վերաբերյալ դիմումը պատվիրատուի փաստաթղթաշրջանառության համակարգ մուտքագրվելու կամ էլեկտրոնային եղանակով ծանուցվելու օրվան հաջորդող հինգերորդ աշխատանքային օրը: Այդ ընթացքում պատվիրատուն տվյալ մասնակցի հետ կնքված պայմանագիրը հեռացնում է տեղեկագրից.
5) հրավերի հիման վրա հայտ ներկայացնելու դեպքում մասնակիցը պետք է վերահաստատի նախաորակավորման հայտարարությամբ նախատեսված որակավորման պահանջին իր համապատասխանությունը: Մասնակցի որակավորման պահանջին իր համապատասխանությունը համարվում է վերահաստատված, եթե նա հայտով ներկայացնում է դրա մասին գրավոր հայտարարություն:


VI. ԱՅԼ ՊԱՅՄԱՆՆԵՐ

10.  Հայտարարության տեքստը՝ հայերեն, ռուսերեն և անգլերեն լեզուներով հրապարակվում է տեղեկագրում: Հայտարարությունը գործում է անժամկետ:
11.  Նախաորակավորված մասնակիցը՝
ա. հայտի ապահովում չի ներկայացնում,
բ. տեխնիկական հսկողության ծառայության գնման դեպքում՝ գնային առաջարկը ներկայացնում է փորձաքննված նախագծային փաստաթղթերով ձևավորվելիք շինարարական աշխատանքների կատարման արժեքի նկատմամբ հաշվարկված տոկոսային արտահայտությամբ, որը չի կարող ավելի լինել չորս տոկոսից,
գ. եթե ճանաչվում է ընտրված մասնակից, ապա որակավորման ապահովում չի ներկայացնում, իսկ պայմանագրի ապահովումը ներկայացնում է բանկային երաշխիքի կամ կանխիկ փողի ձևով, որի չափը հավասար է պայմանագրի գնի քսան տոկոսին: Տոկոսային արտահայտությամբ գնային առաջարկների ներկայացման դեպքում, պայմանագրի ապահովման չափը հաշվարկվում է հրավերով սահմանված՝ շինարարական աշխատանքների կատարման խոշորացված արժեքի նկատմամբ:

12. Ընտրված մասնակիցը որոշվում է բավարար գնահատված հայտեր ներկայացրած նախաորակավորված մասնակիցների թվից` նվազագույն գնային առաջարկ (տոկոս) ներկայացրած մասնակցին նախապատվություն տալու սկզբունքով:

13. Նախաորակավորված մասնակիցների նկատմամբ օրենքի 6-րդ հոդվածի 3-րդ մասի 2-րդ, 3-րդ, 4-րդ և 5-րդ կետերով (մասնագիտական փորձառություն, տեխնիկական միջոցներ, ֆինանսական միջոցներ և աշխատանքային ռեսուրսներ) նախատեսված որակավորման չափանիշները, դրանց գնահատման պայմանները, կնքվող պայմանագրերի ֆինանսավորման, կատարման և կառավարման պայմանները սահմանվում են օրենքի 15-րդ հոդվածի 4-րդ մասի հիման վրա ՀՀ կառավարության կողմից հաստատվող որոշմամբ և կներառվեն ծանուցվող հրավերում:



Սույն հայտարարության հետ կապված լրացուցիչ տեղեկություններ ստանալու համար կարող եք դիմել գնման գործընթացի քարտուղար` Զանուշ Հայրապետյանին:
					            
Հեռախոս` 010511329
Էլ.փոստ`   gnumner@mta.gov.am 
Պատվիրատու` ՀՀ տարածքային կառավարման և ենթակառուցվածքների նախարարություն



Հավելված N 1
ՏԿԵՆ-ՆԸ-2022/1ՏՀ ծածկագրով 
նախաորակավորման ընթացակարգի հայտարարության




ԴԻՄՈՒՄ ՀԱՅՏԱՐԱՐՈՒԹՅՈՒՆ
նախաորակավորման ընթացակարգին մասնակցելու  


                                                             		        հայտնում է, որ ցանկություն ունի մասնակցել
                           մասնակցի անվանումը 
ՀՀ տարածքային կառավարման և ենթակառուցվածքների նախարարության կողմից  ՏԿԵՆ-ՆԸ-2022/1ՏՀ ծածկագրով հայտարարված նախաորակավորման ընթացակարգին և նախաորակավորման հայտարարության պահանջներին համապատասխան ներկայացնում է հայտ:
             
                                         -ի՝ հարկ վճարողի հաշվառման համարն է` 				.
                           մասնակցի անվանումը						                             հարկ  վճարողի հաշվառման համարը
                                                                                                                                                       

                                         -ի՝ էլեկտրոնային փոստի հասցեն է` 					.
                    մասնակցի անվանումը                                                                                                                          էլեկտրոնային փոստի հասցեն

 

                                            -ի՝   հեռախոսահամարն է՝   		_______________	                                                                                                                            
                 մասնակցի անվանումը                                                                                                     հեռախոսի համարը



   ___________________________________________________ 	                _____________				 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն

Կ. Տ.




Հավելված N 2
ՏԿԵՆ-ՆԸ-2022/1ՏՀ ծածկագրով 
նախաորակավորման ընթացակարգի հայտարարության



ՀԱՅՏԱՐԱՐՈՒԹՅՈՒՆ
«Մասնագիտական գործունեության համապատասխանություն պայմանագրով 
նախատեսված գործունեությանը» որակավորման չափանիշին համապաստախանության մասին


				         հայտարարում և հավաստում է, որ հայտը ներկայացնելուն 
	          մասնակցի անվանումը
նախորդող հինգ տարիների ընթացքում մատուցել է ներքոհիշյալ ծառայությունները` 

 
	Հայտը ներկայացնելուն նախորդող հինգ տարիների ընթացքում պատշաճ ձևով իրականացրած պայմանագրերի

	հ/հ
	
	առարկան
	պատվիրատուի և նրա հետ կապ հաստատելու տվյալները

	1
	
	2
	3

	
	տարեթիվը` ........... թվական

	1.
	
	
	

	2.
	
	
	

	…
	
	
	

	
	տարեթիվը` ........... թվական

	1.
	
	
	

	2.
	
	
	

	…
	
	
	

	
	տարեթիվը` ........... թվական

	1.
	
	
	

	2.
	
	
	

	…
	
	
	




    ___________________________________________________ 	                _____________				 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
Կ. Տ.	


Հավելված N 3
ՏԿԵՆ-ՆԸ-2022/1Ն ծածկագրով 
նախաորակավորման ընթացակարգի հայտարարության

«--------------------» --------  -ի հետ --.--.-202  թ. կնքված
ՏԿԵՆ-ՆԸ-2022/1ՏՀ ծածկագրով
           ՆԱԽՆԱԿԱՆ ՊԱՅՄԱՆԱԳԻՐ

ք. Երևան                                                                                               .        .202   թ.

Հայաստանի Հանրապետության տարածքային կառավարման և ենթակառուցվածքների նախարարությունը, ի դեմս կոմիտեի քլխավոր քարտուղար Ա. Երիցյանի, որը գործում է նախարարության կանոնադրության հիման վրա (այսուհետ՝ Պատվիրատու), մի կողմից, և նախաորակավորված մասնակից (այսուհետ՝ Մասնակից) ------------------ն, ի դեմս տնօրեն ----------------------ի, որը գործում է ------------------- կանոնադրության հիման վրա, մյուս կողմից (երկուսը միասին այսուհետ՝ Կողմեր), կնքեցին սույն նախնական պայմանագիրը (այսուհետ` պայմանագիր) հետևյալի մասին։
1. ՊԱՅՄԱՆԱԳՐԻ ԱՌԱՐԿԱՆ
1.1 Պայմանագիրը կնքվում է մարդկային զոհերի, մարդու առողջությանն ու շրջակա միջավայրին զգալի վնասի, խոշոր նյութական կորուստների և մարդու կենսագործունեության բնականոն պայմանների խախտման հանգեցնող կամ նման իրավիճակներ առաջանալու վտանգի դեպքում հրատապ համարվող կարիքների բավարարման շրջանակում ճանապարհների և/կամ տրանսպորտային օբյեկտների կառուցման կամ վերակառուցման աշխատանքների կատարման նկատմամբ տեխնիկական հսկողության ծառայությունների ծառայությունների (այսուհետ՝ ծառայություն) գնման նպատակով:
1.2 Պայմանագիրը գործում է անժամկետ՝ մինչև Մասնակցի կողմից պայմանագիրը դադարեցնելու մասին դիմումը Պատվիրատուի փաստաթղթաշրջանառության համակարգ մուտքագրվելու կամ էլեկտրոնային եղանակով ծանուցվելու օրվան հաջորդող հինգերորդ աշխատանքային օրը:
1.3 Եթե Մասնակիցը նախաորակավորված մասնակիցների թվից ճանաչվել է ընտրված, ապա նրա հետ կնքվում է լրացուցիչ համաձայնագիր: 
1.4 Պայմանագրով նախատեսված Կողմերի իրավունքներն ու պարտականություններն ուժի մեջ են մտնում պայմանագրի 1.3 կետում նշված համաձայնագիրը կնքելու օրվան հաջորդող օրվանից:
 
2. ԿՈՂՄԵՐԻ ԻՐԱՎՈՒՆՔՆԵՐԸ ԵՎ ՊԱՐՏԱԿԱՆՈՒԹՅՈՒՆՆԵՐԸ

2.1 Պատվիրատուն իրավունք ունի`
2.1.1 Ստուգել Մասնակցի նախաորակավորման հայտով ներկայացրած տվյալների իսկությունը` օգտագործելով պաշտոնական աղբյուրներից ստացված տվյալներ կամ դրա մասին ստանալով իրավասու մարմինների գրավոր եզրակացությունը: Նման հարցում ուղարկվելու դեպքում համապատասխան պետական և տեղական ինքնակառավարման մարմինները հարցումն ստանալու օրվան հաջորդող երեք աշխատանքային օրվա ընթացքում տրամադրում են գրավոր եզրակացություն: Եթե Մասնակցի ներկայացրած տվյալների իսկության ստուգման արդյունքում տվյալները որակվում են իրականությանը չհամապատասխանող, ապա նախաորակավորման հայտը մերժվում է՝ դրա մասին ծանուցելով Մասնակցին, որին կցվում են նաև մերժման մանրամասն հիմնավորումները:

2.2 Պատվիրատուն պարտավոր է`
    2.2.1 Երեք աշխատանքային օրվա ընթացքում պատասխանել մասնակցի նախաորակավորման հայտարարության վերաբերյալ պարզաբանումներ տալու հարցմանը: Հարցման և տրված պարզաբանման մասին տեղեկատվությունը պատվիրատուն միաժամանակ հրապարակում է տեղեկագրում.
2.2.2 Հրավերով հայտի ներկայացման ծանուցում ուղարկել նախաորակավորված բոլոր մասնակիցներին:

2.3 Մասնակիցն իրավունք ունի`
2.3.1 Նախաորակավորման հայտով ներկայացնել լրացուցիչ այլ փաստաթղթեր, տեղեկություններ և նյութեր:
2.3.2 Հրավերով հայտի ներկայացման ծանուցում ստանալուց հետո հայտ չներկայացնել: 
 	2.3.3 Դադարեցնել պայմանագիրը՝ դրա մասին գրավոր կամ էլեկտրոնային եղանակով ծանուցելով պատվիրատուին: Պայմանագրի դադարեցումն ավտոմատ կերպով չի դադարեցնում դրա հիման վրա տվյալ մասնակցի հետ նախկինում կնքված պայմանագրերը: Պայմանագիրը դադարում է, դրա վերաբերյալ դիմումը պատվիրատուի փաստաթղթաշրջանառության համակարգ մուտքագրվելու կամ էլեկտրոնային եղանակով ծանուցվելու օրվան հաջորդող հինգերորդ աշխատանքային օրը: Այդ ընթացքում Պատվիրատուն տվյալ մասնակցի հետ կնքված պայմանագիրը հեռացնում է տեղեկագրից:

2.4 Մասնակիցը պարտավոր է`
2.4.1 Ընտրված մասնակից ճանաչվելուց հետո ներկայացնել պայմանագրի ապահովում՝ բանկային երաշխիքի կամ կանխիկ փողի ձևով, որի չափը հավասար է պայմանագրի գնի քսան տոկոսին: Տոկոսային արտահայտությամբ գնային առաջարկների ներկայացման դեպքում, պայմանագրի ապահովման չափը հաշվարկվում է հրավերով սահմանված՝ շինարարական աշխատանքների կատարման խոշորացված արժեքի նկատմամբ:
2.4.2 Հրավերի հիման վրա հայտ ներկայացնելու դեպքում վերահաստատել նախաորակավորման հայտարարությամբ նախատեսված որակավորման պահանջին իր համապատասխանությունը: Մասնակցի որակավորման պահանջին իր համապատասխանությունը համարվում է վերահաստատված, եթե նա հայտով ներկայացնում է դրա մասին գրավոր հայտարարություն:

3. ԱՅԼ ՊԱՅՄԱՆՆԵՐ

3.1 Տեխնիկական հսկողության ծառայության գնման դեպքում կնքվելիք պայմանագիրը չի կարող իրականացվել գործակալական պայմանագրեր կնքելու միջոցով:
3.2 Հրավերի հիման վրա հայտ ներկայացնելու պահանջի դեպքում այն ներկայացվում է ծանուցվելու օրվան հաջորդող երեք աշխատանքնային օրվա ընթացքում՝ վերահաստատելով նախաորակավորման հայտարարությամբ նախատեսված որակավորման պահանջին իր համապատասխանությունը::
3.3 Նախաորակավորված մասնակիցների նկատմամբ օրենքի 6-րդ հոդվածի 3-րդ մասի 2-րդ, 3-րդ, 4-րդ և 5-րդ կետերով (մասնագիտական փորձառություն, տեխնիկական միջոցներ, ֆինանսական միջոցներ և աշխատանքային ռեսուրսներ) նախատեսված որակավորման չափանիշները, դրանց գնահատման պայմանները, կնքվող պայմանագրերի ֆինանսավորման, կատարման և կառավարման պայմանները սահմանվում են օրենքի 15-րդ հոդվածի 4-րդ մասի հիման վրա Հայաստանի Հանրապետության կառավարության կողմից հաստատվող որոշմամբ և կներառվեն ծանուցվող հրավերում:

4. ԿՈՂՄԵՐԻ ՀԱՍՑԵՆԵՐԸ, ԲԱՆԿԱՅԻՆ ՎԱՎԵՐԱՊԱՅՄԱՆՆԵՐԸ ԵՎ ՍՏՈՐԱԳՐՈՒԹՅՈՒՆՆԵՐԸ
 
	Պ Ա Տ Վ Ի Ր Ա Տ ՈՒ՝

           --------------------------------------------
                       (ստորագրություն)
                                  
                                         Կ.Տ.
	Մ Ա Ս Ն Ա Կ Ի Ց՝
      
         --------------------------------------------
                       (ստորագրություն)
                                  
                                        Կ.Տ.



